
Parlamentu Nasional fo pose ba Aderito Tilman nu’udar Komisariu
CAC
Parlamentu Nasional (PN) iha loron 15 Jullu 2014 ofisialmente hala’o tomada pose ba Dr.
Aderito Tilman ne’ebé eleitu nu’udar Komisariu foun ba Komisaun Anti-Korrupsaun (CAC) ho
votus 44 afavor ka maioria absoluta hosi total deputadu 56 ne’ebé marka prezensa. Kandidatu
seluk ne’ebé kompete ba pozisaun ne’e mak Dr. Duarte Tilman atual Juis Administrador
Tribundl Distrital Dili, ne’ebé hetan de’it votus 12 afavér. Antes ne’e, Dr. Aderito Tilman kaer
kna’ar nu’udar Xefe Prokurador Distritdl Baucau ne’ebé responsével area jurisdisaun kriminal

iha distritu sira hanesan Manatuto, Baucau, Vigueque no Lospalos.

“JSMP kongratula eleisaun no nomeasaun ba Komisariu CAC mesmu PN falla no adia bebeik
ona tanba razaun lahetan korum. JSMP espera katak ho Komiséariu CAC foun ne’e bele hala’o
ninia kna’ar ho independente no efetivu hodi bele kombate korrupsaun iha Timor Leste,”dehan
Diretor Ezekutivu JSMP, Luis de Oliveira Sampaio.

JSMP fiar katak Komisariu foun ne’e bele hadi’ak liu tan lifia koordenasaun no kooperasaun
entre CAC ho Ministériu Pabliku iha prosesu kombate korrupsaun.

Hafoin hetan pose, Parlamentu Nasional ofisialmente entrega kareta CAC ho plat NU.1 ba iha
Komisériu foun no tuir planu sei pablika rezultadu eleisaun ne’e iha Jornal da Republika.

